
Annotatsiya. Magolada XVI — XIX asrlarda Buxoro davlatining qo shni mamlakatlar bilan
savdo — igtisodiy va elchilik munosabatlari yoritib berilgan. Shuningdek, Buxoro xonligining
qo ‘shni davlatlar munosabatlari yaxshi yo’lga qo’yilganligi davlat rivojiga xizmat gilgani aks
ettirilgan.

Kalit so’zlar: Buxoro, igtisodiy-siyosiy munosabatlar, diplomatiya, elchilik munosabatlari,
savdogarlar.

BUKHARA STATE WITH NEIGHBORING COUNTRIES
TRADE - ECONOMIC AND EMBASSY RELATIONS
(XVI - XIX CENTURIES)

Abstract. The article describes the trade, economic and diplomatic relations of the Bukhara
state with neighboring countries in the 16th - 19th centuries. Also, it is reflected that the relations
of the Bukhara Khanate with the neighboring countries were well established and served the
development of the state.

Key words: Bukhara, economic-political relations, diplomacy, embassy relations,
merchants.

BYXAPCKOE I'OCYJAPCTBO C COCEJIHUMU CTPAHAMUA
TOPT'OBO-OKOHOMUWYECKHE U ITOCOJIbCKHUE OTHOIHNEHUSA (XVI - XIX
BEKW)

Anuomauuﬂ. B cmamve OCBEULEHbL NIOP2O0BO-IKOHOMUYECKUe U ouniomamuyeckue
omuowenus byxapckoeo 2ocyoapcmea ¢ coceonumu cmpanamu ¢ XVI-XIX eexax. Taxoice
OmpasitCeno, 4mo CeA3U Byxapcxoeo XAHCMEA ¢ COCCOHUMU cmpanamu OvLau XOPOULO HANAINHCEHDbL
U CIYACUNU PAZBUMUIO 20CYOAPCNEA.

Knroueevie cnoesa: Byxapa, IKOHOMUKO-noJidumu4dyecKkue OmHOUIEeHUA, ()unﬂomamuﬂ,
NOCOJIbCKUE ONMHOULEHUA, Kynedecmaeo.

Tarixdan ma’lumki davlatlarning rivojlanishi albatta tashqi diplomatik alogalar va savdo
munosabatlari bilan bog’liq bo’lgan. Bir so‘z bilan aytganda har ganday davlat ham o‘z qobig‘iga
o‘ralib taraqqiy etmagan. Shu o‘rinda bunga istisno ravishda Buxoro xonligida Shayboniylar va
Ashtarxoniylar sulola hukumdorlari tomonidan bir gancha savdo va diplomatik munosabatlar
amalga oshirilgan. Movarounnahrda Shayboniylar hokimiyat tepasiga kelgan yillarda va ular
hukumronlik qilgan yillarda qo‘shni mamlakatlar bilan elchilik, savdo tijorat ishlarini olib
borganlar. Xonlikning tashqi savdoni tashkil etishda elchilarning xizmati katta bo‘lgan, chunki
diplomatik alogalarning yaqinligi savdo tijoratining rivojiga ijobiy ta’sir o‘tkazgan.

Shayboniylar va Ashtarxoniylar sulolasining hukumdor vakillari ham bir gancha qo‘shni
davlatlar bilan tashgi savdoni tashkil etish tadbirlarini amalga oshirgan. Chunonchi Rossiya,
Hindiston, Yorkent xonligi, gisman Usmonli turklar bilan savdo sotiq ishlarini olib borgan. Shu
o‘rinda xonlik dargohida bir necha lavozimlar ham tashkil etilgan bo‘lib, ularga elchilik
vazifalarini va elchilarni gabul gilish xizmatlari yuklatilgan. Ulardan biri — nagibdir, dargohdagi
xondan keyingi muhim davlat amaldori bo‘lib, rasmiy qabul marosimlarida oliy hukumdorning
chap tomonida birinchi bo‘lib joy olishi naqibning dargohdagi tutgan yuksak maqomidan
dalolatdir. “Naqibning asosiy vazifasi mas’uliyatli hisoblanib elchilik vazifasini amalga oshirish
yuklatilgan. Shu bilan birga harbiy yurishlarni uyushtirish, davom ettirish, dushman harbiy
imkoniyatlarini o‘rganish masalalarini ham bajargan. Naqiblarning muhim jihatlaridan biri
shundaki, bu lavozimga asosan payg‘ambar avlodlari hisoblanmish sayyidlar xonadoniga mansub
kishilar tayinlangan” [1]. Demak, bundan ko‘rinadiki xon dargohidagi bu kabi ma’suliyatli vazifa
va ishlarni bajarish uchun xonning eng ishonchli kishilari tayinlangan.

Davlat ahamiyatiga molik mansablardan yana biri “dodxoh”dir. “Dargohga tushgan
arzlarni gabul gilish, javobini berish hamda mamlakatdagi ijtimoiy adolat tartiblariga rioya qgilish
kabi yumush bilan birga, u elchilarni gabul gilish, elchilik yumushlarni tashkil etish va hatto
shaxsan elchi sifatida boshqa mamlakatlarga borib kelish kabi tadbirlarni amalga oshirgan”. Bu
lavozim mansabida ham ma’lum bo‘ladiki xonlikdagi diplomatik va savdo sotiqni tashkil etish
kabi nozik masalalarni bajargan.

Dargohdagi yana bir muhim lavozimlardan biri bu “shig‘ovul”dir. “Bu mansabdagi kishilar
ham chet el elchilarini gabul qilish bo’yicha maxsus xizmat boshlig‘i bo‘lgan”. Demak xonlikning
Shayboniylar va Ashtarxoniylar sulola hukumronligi yillarida davlat dargohidagi bu lavozimlar
tashqi elchilik munosabatlarni tashkil etish va xorij elchilarini gabul qgilish kabi tadbirlarni bajarib
kelgan. Bundan xulosa gilish mumkinki yuqoridagi kabi lavozimdagi shaxslarning xizmatlari
xonlikdagi tashqi savdoning tashkil etilishi va qo‘shni davlatlar bilan elchilik munosabatlari yaxshi
yo‘lga qo’yilishida muhim ahamiyat kasb etganligidir. Endi Buxoro xonligining tashqi savdo
tijorat va diplomatik aloqalari haqida so‘zlasak. Bunda Buxoro xonligiga yaqin bo‘lgan
hududlardan biri, bu Usmonlilar davlatidir. Usmonlilar davlati bilan Buxoro xonligi davlati
o‘rtasidagi munosabatlarning iliq bo’lishida bir tomondan din birligi va qisman til yaqinligi ham
rol o’ynagan. Bu jarayon ikki davlatning yaqinlashuviga ijobiy ta’sirini o‘tkazmasdan qolmasdi.

Biroq Usmonlilar davlati bilan Shayboniylar davlati o°rtasidagi diplomatik va savdo-tijorat
munosabatlari haqidagi ma’lumot kam o‘rganilgan mavzulardan biridir, ammo Azamat Ziyoning
“O‘zbek davlatchilik tarixi” kitobida kam bo‘lsada ma’lumot uchraydi. Manbada ta’kidlanishicha,
Muhammad Shayboniyxon bilan Usmonli turk sultoni Boyazid II o‘rtasida Eron safaviylariga
garshi kurash to‘g‘risida shartnoma tuzilgan. 1515-yilda turk sultoni Sulton Salim huzuriga
shayboniylar elchisi borgan. Sulton Salimning elchisi Muhammadbek esa o‘sha yili Buxoro
xonligiga sultonning maktubini olib kelgan. Sulton o‘z maktubida Ubaydullaxonni «qizil
boshlilarnga garshi kurashga chaqgirgan [2]. Bunda Shayboniylar davlati tomonidan Usmonli
turklar davlatiga elchi bo‘lib kim borganligi, qancha kishi hamrohlik gilganligi hamda Usmonli
turklar tomonidan Shayboniylar davlatiga kim elchi bo‘lib kelganligi hagida ma’lumot
keltirilmagan.

Usmonli turk davlati bilan alogalar Shayboniyxondan keyin ham davom etgan.

488



ISSN:
2181-3906

2024

Shayboniylar davlatini markazlashgan davlatga aylantirgan Abdullaxon 1l davrida ham
elchilik munosabatlari qgisman yo‘lga qo’yilgan. Bu elchilik munosabatlari quyidagi
ma’lumotlarda ham o‘z tasdig‘ini topadi. Binobarin Usmoniylar sultoni Navro‘z Ahmadxonga
yordam uchun harbiy kuch ham jo‘natgan. Navro‘z Ahmadxonning Toshkentdagi garorgohida 300
nafar turk askari doimiy xizmatda bo‘lgan, qurol-aslaha bilan ham ta’minlab turilgan. Turk
askarlari Navro‘z Ahmadxon tarafidan turib Nasaf yonida Abdullaxon II ga qarshi janglarda
gatnashganlar. Binobarin, usmonlilar sultonligi safaviylarga garshi kurashda shayboniylar
kuchidan foydalanibgina qolmay, Buxoro xonligida 0z siyosiy ta’sirini kuchaytirish maqsadida
ham bu ichki kurashlarda faol qatnashganligidir . Bu ma’lumotda ham shuni bilish mumkinki,
bunda aynigsa Usmonlilar sultonligi Movarounnahrda markazlashgan davlat vujudga kelishini
hohlamagan, binobarin bu vaqtga kelib markazlashgan Buxoro xonligiga Movarounnahr va
Xurosonni Abdullaxon II oz davlati tarkibiga birlashtirgandi. Shu bilan birga oz siyosiy ta’sirini
qo‘shni davlatlarga o‘tkazayotgan edi.

Boburiylar davlati Buxoro xonligining janubiy qo‘shni davlati bo‘lib, bu ikki davlat
o‘rtasida siyosiy, iqtisodiy munosabatlar qizg‘in davom etib kelgan. Ikki davlat o‘rtasidagi siyosiy
igtisodiy diplomatik munosabatlar asosan XVI-asrning 70-yillaridan boshlab muntazam ravishda
davom etib kelgan. Bu hagida Nizomiddinovning XVI-XVIII asrlarda O‘rta Osiyo va Hindiston
munosabatlari kitobida diplomatik va igtisodiy munosabatlar hagida keng mulohaza yoritilgan.
1572-yili Hindistonga Abdullaxonning birinchi elchisi Xo‘ja Oltamish yuboriladi.

Keyingi ikkinchi elchilik ham Abdullaxon Il tomonidan yuborilib bu safar Abduraxim
boshchiligidagi elchilar yuboriladi. Keyingi elchilar esa 1579-yili Abdullaxon Il saroyiga sunniy
mazhabdagi Mirza Po‘lat boshchiligida hind elchilari yuborilgan. Uzoq yillardan so‘ng Akbarshoh
Buxoroga elchi yuborishga garor giladi. 1597-yili 17-mayda Hindistondan Buxoroga Xo‘ja Ashraf
Nagshbandiy boshliq elchilar yo‘lga chiqadi”. Demak XVI-asrning ikkinchi yarmidan XVII-
asrning boshlarigacha, Shayboniy hukmdor Abdullaxon Il davrida Buxoro xonligi bilan
Boburiylar davlati o‘rtasida olib borilgan elchilik a’logalar muntazam ravishda davom etib turgan.

Bunda har ikki davlat iqtisodiy va siyosiy munosabatlarning yo‘lga qo’yilishida
manfaatdar bo‘lganligini ko’rish mumkin. Keyingi elchiliklar esa Ashtarxoniylar sulolasi
hukumronlik davri bilan bog‘liqdir. Ashtarxoniylar hukumronlik qilgan davrda ham Buxoro
xonligi va Boburiylar davlati o‘rtasida iliq diplomatik munosabatlar davom etgan. Ulardan —
Hindistonga 1632-yili Vaggos Hoji, 1633-yili Tarbiyatxon boshchiligida hind elchilari Balxgacha,
uzoq vaqtdan so‘ng Buxoro xonligidan Xo‘ja Ahmad al-Husayniy 1661-yili 27-nayabr, undan
so‘ng esa Kuchakbek 1663-yili hind shohi gabulida bo‘lganlar. Buxoro xonligida esa 1665-yili
iyulda Mustafoxon Hofi elchiligi gabul gilingan. 1669-yili 11-may kuni Hindistonga Buxorodan
Rustambiy boshchiligidagi elchilar kelgan, unga javoban 1670-yili may oyida Hindistondan
Yakkatozxon elchiligi, so‘ng 1671-yili Buxorodan Muhammad Sharif elchiligi Hindistonga, 1685-
yili Buxoroga Zabardastxon, 1688-1989-yillari Nazarbiy Hindistonga, 1714-1715-yillari esa
Sultonbiy elchiligi Hindistonga” kelgan [3]. Bu kabi oliy darajadagi elchilik munosabatlar esa,
birinchi navbatda siyosiy, iqtisoiy savdo munosabatlarning manfaatlarini ko‘zda tutganligini bilish
mumkin. Endi Buxoro xonligi bilan Boburiylar davlati igtisodiy (savdo) munosabatlari haqida so‘z
yuritsak. Unda asosan ikki o’rtadagi asosiy maxsulotlar: Hindistondan dorivorlar, har xil boyoqglar,

choy va Buxoro xonligidan esa quruq va ho‘l mevalar asosiy maxsulotlar hisoblanganligini keltirib
o‘tish joiz. Olimlarning aniqlashicha

Buxoro xonligi va Boburiylar davlati o‘rtasidagi savdo munosabatlarning asosan 3 xil
asosiy shakli mavjud ekanligi e’tirof etiladi. Xususiy savdo.

Xonlikning maxsus vakillari vositachiligida olib boriladigan savdo.

Podshohlar o‘rtasidagi bir-birlariga tuhfa va hadiyalar yuborish yo‘li bilan mol
ayirboshlash.

Xususiy savdogarlar, asosan xalq extiyoji uchun zarur bo‘lgan tovar maxsulotlari bilan
savdo gilganlar. Bu savdo-sotiq ishlari quyidagi ma’lumotlarda ham o’z tasdig‘ini topgandir.

Ular XVI-XVIII asrning ikkinchi yarmigacha bo‘lgan davrda, Hindistondan Buxoro
bozorlariga turli xil matolar, (jomavar, chire, gujorat,) lak va bo’yoqlar keltirilgan, Buxorodan
Hindistonga ho‘l va quruq mevalar, ot, tuya, ipak matolari, suqno, qunduz terisi, har xil chinnilar,
zig‘irpoyadan to‘qilgan rus matosi va boshqalar keltirilgan.

3. Uchunchi shakldagi savdo esa xon, podshoh, yoki amirlar tomonidan uyushtirilgan. Bu
shakldagi savdo sovg‘a-salom, hadiya tuhfalar yuborish yo‘li bilan olib borilgan, bu esa Buxoro
xonligi va Boburiylar davlati o‘rtasidagi iqtisodiy savdo munosabatlarida muhim ahamiyat kasb
etganligini bilish mumkin. Ulardan Hindistonga kelgan Imomqulixon elchisi Abdurahimxo‘ja turli
sovg‘a-salomlar bilan birga Jahongirga bir yirik 1a’l tuhfa qilgan. Jahongir ham Abdurahimxo‘jaga
40 ming rupiya pul va har biri 1500, 1000, va 500 misqol og‘irlikdagi uchta oltin “kavkabi toli”
hadya etgan. Demak yuqorida keltirilgan tuhfalarda asosan gimmatbaho 1a’l, olmos bilan
almashinib turilganligini bilish mumkin. Yana bir elchilik munosabatlarda Abdulazizxon
tomonidan hadiya qilib yuborgan qimmati 40 ming rupiyalik la’l evaziga, Avrangzeb 0’z elchisi
Mustafoxonni esa Abdulazizxon saroyiga bir lakx va ellik ming rupiya gimmatiga barobar oltin
suvi yuritilgan egar jabduq, jamdar quroli, gimmatbaho qilich, qalqon, o‘qdon, bir fil va turli
matolar bilan jo’natgan. Bu yo’sindagi savdoda esa asosan qurollar, har xil matolar va xon uchun
zarur bo’lgan maxsulotlar bilan savdo qilishganini bilish mumkin. Xulosa o‘rnida Buxoro xonligi
va Hindiston (Boburiylar sulolasi hukumronligi davrida) o‘rtasida olib borilgan elchilik alogalar
va igtisodiy munosabatlar bir-biriga chambarchas holda olib borilganligini bilish mumkin.

Buxoro xonligining boshqa qo’shni mamlakatlar bilan iqtisodiy (savdo) va siyosiy (elchilik)
munosabatlarda bo‘lganligiga tarix guvohdir. Bu mamlakatlardan biri Rossiyadir. Buxoro
xonligining Rossiya bilan munosabatlari XVI1-asrning ikkinchi yarmidan rivojlana bordi. Buxoro
xonligining oliy hukumdori Abdullaxon 1l va Rossiya podshosi Ivan Grozniy davrida ikki davlat
o’rtasida iqtisodiy va siyosiy aloqalar yo‘lga qo’yilgan. Ivan Grozniy davri Rossiyaning mavgeyi
kuchaygan davr hisoblanadi. Chunki Qozon xonligi, Hojitarxon xonligi, Volga bo’ylari va g‘arbiy
Sibir hududlari Rossiya tomonidan bosib olingan edi. Bu hol Buxoro xonligining Rossiya orgali
Yevropa davlatlari bilan, Rossiya esa Buxoro xonligi orgali Hindiston bilan savdo gilish
imkoniyatini vujudga keltirgan edi. Manbalarda takidlanishicha Abdullaxon Il tomonidan 1557-
1558-yillarda Moskvaga elchilar yuborilgan. Elchilar Astraxan orgali Moskvaga borib lvan
Grozniy huzurida bo‘lganlar. Ular o‘z xonlari nomidan savdogarlarning Volga bo’ylab erkin
o‘tishlariga 1jozat so‘raydilar. Qaytib kelgan elchilar Moskvadan juda ko‘p o‘qdori, ov qushlari
va matolar bilan gaytganlar [4]. Demak Buxoro xonligining XVI asrning ikkinchi yarmidagi
Rossiya davlati bilan elchilik va savdo munosabatlari butun XVI1I asrda ham davom etgan. XV1I

asrda Ashtarxoniylar (Joniylar) hukumronligi davridagi xon, Imomqulixonning faoliyati
xarakterlidir. Chunonchi, Imomqulixon vaqtida Buxoro xonligidan rus davlatiga to‘qqiz marotaba
elchilar yuborilgan. Shularning yettitasi bevosita, Astraxan, qolgan ikkitasi esa Sibir orgali
yuborilgan. Demak Rossiya davlati bilan Ashtarxoniylar sulolasi o’rtasida ham elchilik va savdo
munosabatlar izchillik bilan davom ettirilgandir. Ma’lumot o‘rnida 1613-yili Imomqulixon rus
davlatiga Navro’zxo‘ja boshchiligidagi elchilarni yuboradi. Bu elchi 300 kishidan iborat savdo
karvonlari bilan Qozon, Samara va boshga joylarda mahalliy hokimiyat tomonidan gabul gilinadi.

Ular shuningdek sovut, shunqor, mo’yna va “xon extiyoji’’ uchun zarur bo‘lgan rus tovar
maxsulotlarini sotib olish va xon mollari rus yerlarida bojsiz sotilishiga ijozat berilishini rus
podshosidan so‘ragan va natijada ma’lum miqdorda imtiyozlar berilgan. 1619-yilda
Imomqulixonning elchisi Odambiy Moskvaga boradi va podsho Mixail Romanov gabulida
bo‘ladi. Podsho Odambiy bilan birgalikda Buxoroga Ivan Xoxlov boshchiligida elchilarni
yuboradi. 1.Xoxlovni Imomgqulixon gabul giladi, rus podshosi iltimosiga binoan o‘z saroyidagi 23
nafar rus asirlarini ozod giladi. I.Xoxlov 1620-1622-yillarda Buxoro xonligining ichki va tashqi
siyosati hagida gimmatli ma’lumotlar to‘playdi. U qimmatli sovg‘alar bilan Moskvaga kuzatiladi.

Yozma manbalarga ko‘ra, XVI-XVII asrlarda Buxoro va Xiva xonliklariga Rossiyadan 12
marta elchilar kelishgan. 1583-1600-yillarda Moskvada 5 marta Buxoro elchilari, 2 marta Xiva
elchilari bo‘lishgan. Bu misollar Markaziy Osiyo va Rossiya o‘rtasida savdo-diplomatik
alogalarning ancha faollashganligidan guvohlik beradi.Yuqoridagi ma’lumotlardan ham
anglashimiz mumkinki har ikki davlat o‘rtasida bojsiz savdoda Buxoro xonligi ham va Rossiya
davlati ham juda manfaatdor bo‘lgan. Chunki Buxoro xonligining asosan ipak, paxta kabi
maxsulotlariga, Rossiyaning sovut, shunqor, mo’yna va qurol aslahalariga har ikki davlatning
ichki bozorida talab bo‘lganligini bilish mumkin bo‘ladi.

Keyingi elchilik munosabatlarida ham asosan yuqoridagi ko‘rsatilgan tovar maxsulotlar
bilan savdo alogalari davom etganligini ko’rishimiz mumkin. Keyingi elchilik aloqalariga
to‘xtalsak: Buxorodan Chobak Valikov 1622-yilda, Hoji Otaqul 1633-yilda, Xazziyan (Kozziyan)
1640-yilda, Xo‘ja Ibrohim 1642-yilda, Mulla Farrux 1670-yilda, kabi elchilar Rossiya
mamlakatiga yuboriladi. Bu kabi elchilik munosabatlarning yo‘lga qo’yilishi Buxoro xonligi va
Rossiya savdosini rivojlantirishga qaratilgan tadbirlarning amalga oshirilishida muhim rol
o’ynaganini tushunish mumkin. XVIII asrning ikkinchi yarmidan boshlab Rossiya savdo-igtisodiy
alogalarida Markaziy Osiyo xonliklarining ahamiyati yanada orta bordi. Bunda, birinchidan,
Rossiyada rivojlanib borayotgan sanoat uchun xomashyo manbalari topishga intilish, ikkinchidan,
Osiyoda, xususan, Hindistonda Buyuk Britaniya ta’sirining kuchayib borayotganligi sabab
bo‘lgan.

XVIII asr oxiri—XIX asr boshlarida rus sarmoyasi Markaziy Osiyo bozorida yetakchi o‘rinni
egalladi. Ingliz mollari Rossiya orqali olib kelinardi. Nijegorod yarmarkasida rus savdogarlaridan
tashqari o‘zbek xonliklari, Eron va Hindistondan kelgan savdogarlar ham gatnashgan. XIX asr
boshlarida Rossiya o‘zbek savdogarlari uchun katta imkoniyatlar yaratdi, ba’zi cheklashlar bekor
gilindi. Endi ular Rossiyaning ichkari shaharlariga ham borib savdo gila oladigan bo‘lishdi [5].

Xulosa qilib aytganda, Buxoro xonligining qo‘shni davlatlar bilan tashqi savdo va elchilik
munosabatlari yaxshi yo’lga qo’yilganligi davlat rivoji uchun muhim bo’lgan.

